
1. Ráðning skipulagsfulltrúa

Samþykkt að Pétur Ingi Haraldsson, kt. 010674-3289 taki við starfi skipulagsfulltrúa uppsveita Árnessýslu og starfi sem slíkur fyrir sveitarfélögin Bláskógabyggð, Grímsnes- og Grafningshrepp, Hrunamannahrepp og Skeiða- og Gnúpverjahrepp.

Bláskógabyggð

2. Brattholt í Biskupstungum, deiliskipulag þjónustusvæðis við Gullfoss

Lögð fram tillaga að nýju deiliskipulagi þjónustusvæðis við Gullfoss í landi Brattholts sem leysa skal gildandi deiliskipulag sem samþykkt var 13. október 1998 af hólmi.

Tillagan gerir ráð fyrir því að lóð söluskála stækkar úr 1.600 m² í 7.500 m² og byggingarreitur úr 825 m² í 1.600 m². Skilmálar gera ráð fyrir að húsið verði með sama sniði og húsin sem fyrir eru.

Núverandi sölu-og þjónustuskáli er  200 m² að grunnfleti og var hann stækkaður um 50 m² á síðasta ári. Sigríðarstofa er 120 m² að grunnfleti.

Umsagnir bárust frá Ferðamálaráði dags.28.júní 2005 og Umhverfisstofnun dags 5.ágúst 2005 . Ekki eru gerðar athugasemdir við deiliskipulagið.
Tillagan var í kynningu frá 9. febrúar til 9. mars 2006. Frestur til að skila inn athugasemdum var til 23. mars 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. Skipulags- og byggingarlaga.

3. Brú í Biskupstungum, deiliskipulag frístundabyggðar.
Lögð fram tillaga að deiliskipulagi lóðarinnar Vaðs í landi Brúar. 
Í tillögunni er gert ráð fyrir fjórum frístundalóðum á svæði sem í heild er 2,98 ha og liggur að Tungufljóti. Þrjár lóðanna eru 5.000 m² að stærð en ein er 13.200 m². Aðkoma að svæðinu er frá vegi sem liggur að frístundahúsum norðan við skipulagssvæðið. Umsögn barst frá Fornleifavernd ríkisins dags. 20. mars 2006 þar sem ekki er gerð athugasemd við skipulagið.
Tillagan var í kynningu frá 9. febrúar til 9. mars 2006. Frestur til að skila inn athugasemdum var til 23. mars 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. Skipulags- og byggingarlaga.

4. Efri-Reykir í Biskupstungum, deiliskipulag frístundabyggðar

Lögð fram tillaga að deiliskipulagi frístundabyggðar í landi Efri-Reykja unnin af Verkfræðistofu Suðurlands. Í tillögunni er gert ráð fyrir 8 frístundalóðum á svæði ofan Laugavatnsvegar (þjóðvegar nr. 37) og liggur upp að Gunnarsbraut, sunnan frístundabyggðarinnar Efri-Reykjaskógur. Lóðirnar eru 5.913 m² - 6.437 m² að stærð og er leyfilegt að byggja allt að 100 m² frístundahús á hverju þeirra auk allt að 10 m² geymslu.

Skipulagssnefnd samþykkir að heimila auglýsingu tillögunnar skv. 25. gr. skipulags- og byggingarlaga með fyrirvara um að hún sé í samræmi við aðalskipulag sveitarfélagsins. Lagt er til að hámarksstærð húsa verði 150 fm og aukahús allt að 25 fm. Beiðandi skal leita umsagnar Fornleifaverndar ríkisins og heilbrigðiseftirlits Suðurlands á auglýsingartíma og þurfa þær að liggja fyrir áður en Skipulagsnefnd tekur tillöguna fyrir að nýju að lokinni auglýsingu.
5. Miðhús í Biskupstungum, breyting á deiliskipulagi.

Lögð fram tillaga að óverulegri breytingu á deiliskipulagi í landi Miðhúsa. Beiðendur eru Rikharð Sigurðsson og Sigurjón Sigurðsson. 

Tillagan nær eingöngu til lóðar A (7 ha) á suðurhluta svæðisins og felst í að gert er ráð fyrir tveimur byggingarreitum á lóðinni í stað eins áður. Gert er ráð fyrir að stærð beggja byggingarreita verði 3.000 m² í stað 500 m² áður, heimilt verður að reisa 150 m² hús í stað 80 m² og stærð geymslu (aukhús) verður allt að 35 m² í stað 10 m², auk breytinga á mænishæð og þakformi.

Með erindi beiðenda fylgir yfirlýsing hluta eigenda aðliggjandi lands þar sem ekki er gerð athugasemd við fyrirhugaðar breytingar á deiliskipulaginu.

Skipulagsnefnd samþykkir tilllöguna í samræmi við 2. mgr. 26. gr. skipulags- og byggingarlaga með fyrirvara um að allir eigendur aðliggjandi lands samþykki breytinguna. Gera þarf lagfæringar á skipulagsgögnum og er skipulagsfulltrúa falið að ganga frá málinu þegar þær hafa verið gerðar.
6. Reykholt í Biskupstungum, Espiflöt, deiliskipulagsbreyting.

Lögð fram tillaga að breytingu á deiliskipulagi garðyrkjulóðar garðyrkjubýlsins Espiflatar.

Í tillögunni felst að byggingareitur gróðurhúsa stækkar og verður 5 metra frá lóðamörkum að Stóra-Fljóti, Friðheimum og Gufuhlíð.

Tillagan var í kynningu frá 9. febrúar til 9. mars 2006. Frestur til að skila inn athugasemdum var til 23. mars 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. Skipulags- og byggingarlaga. 
Sveinn Sæland vék af fundi undir þessum lið.

7. Torfastaðir í Biskupstungum, tillaga að deiliskipulagi

Lögð er fram tillaga að deiliskipulagi 2. áfanga frístundabyggðar í landi Torfastaða. 

Beiðandi: Drífa Kristjánsdóttir

Frístundabyggðin er staðsett á Torfastaðaheiði rétt norðan við Torfastaði. Svæðið er um 24 ha og afmarkast að austan af línu sem er í 90 m fjarlægð frá Reykjavegi (nr. 355) og 1. áfanga frístundabyggðar í landi Torfastaða. Aðkoma er frá Reykjavegi. Gert ráð fyrir 42 frístundalóðum sem eru á bilinu 3300 m² - 7100 m² að stærð. Stærð sumarhúsa skal vera á bilinu 50-120 m² auk allt að 15 m² aukahúsi. Nýtingarhlutfall lóðar skal þó ekki fara yfir 2%. Gert er ráð fyrir að rotþró verði á hverri frístundahúsalóð sem tengist sameiginlegu frárennsliskerfi og er tekið frá svæði fyrir siturlögn. 

Borist hefur umsögn frá Fornleifavernd dags. 20. mars 2006 þar sem fram kemur að fornleifaskráning skv. 11. gr. þjóðminjalaga hafi ekki farið fram og þess vegna geti stofnunin ekki tekið afstöðu til skipulagsins að svo stöddu.

Skipulagsnefnd telur að áður en hún geti afgreitt tillöguna til auglýsingar þurfi að koma til móts við eftirfarandi atriði:

· Skrá þarf  fornleifar á svæðinu í samræmi við umsögn Fornleifaverndar og afla umsagnar stofnunarinnar að nýju. 

· Afla þarf umsagnar heilbrigðiseftirlitsins varðandi fyrirkomulag fráveitu á svæðinu.

· Skipulagsnefnd getur ekki fallist á að götunafnið Heiðarbraut verði notað þar sem hún fyrirfinnst þegar í sveitarfélaginu. Landeigenda er falið að koma með aðra tillögu að götuheiti í samráði við byggingarfulltrúa.

· Skipulagsnefnd telur að lóðir skuli vera að jafnaði 0,5 ha, sbr. ákvæði aðalskipulagsins. 
Skipulagsnefnd mun taka málið fyrir að nýju þegar komið hefur verið til móts við ofangreindar athugasemdir.

8. Úthlíð II í Biskupstungum, íbúðarhús neðan Kóngsvegar, deiliskipulag.

Lögð fram tillaga að deiliskipulagi tveggja íbúðarhúsalóða neðan Kóngsvegar í landi Úthlíðar II unna af Verkfræðistofu Suðurlands. 

Tillagan gerir ráð fyrir að tveimur nýjum lóðum, Kóngsveg nr. 26 (1.303 m²) og nr. 28 (1.233 m²), þar sem heimilt verður að reisa 90–300 m² íbúðarhús. Fram kemur að tillagan hafi verið send Fornleifavernd ríkisins og heilbrigðiseftirliti Suðurlands til umsagnar.

Skipulagsnefnd bendir á að þar sem umrædd tillaga er innan gildandi deiliskipulags fyrir Úthlíð frá 1993 er litið svo á að um sé að ræða breytingu á því skipulagi en ekki nýtt deiliskipulag og þarf að setja tillöguna fram í samræmi við það.

Skipulagsnefnd samþykkir að auglýsa tillöguna skv. 25. gr. skipulags- og byggingarlaga þegar ný gögn hafa borist í samræmi við ofangreinda athugasemd. Bent er á að umsagnir Fornleifaverndar ríkisins og heilbrigðiseftirlits Suðurlands þurfa að berast áður en tillagan verður tekin fyrir að nýju að loknum auglýsingartíma.

9. Úthlíð II í Biskupstungum, Mosar, deiliskipulag.

Lögð fram tillaga að breytingu á deiliskipulagi frístundabyggðar í landi Úthlíðar frá 1993, Úthlíð II, svæði sem kallast Mosar. Beiðandi er Holtabyggð ehf.

Tillagan gerir ráð fyrir 39 frístundalóðum á svæði sem er 40 ha að stærð og liggur austan Skarðavegar og norðvestan við núverandi frístundabyggð við Guðjónshvamm. Landið er gróið og ójafnt hraunlendi með hraunhólum og kjarrivaxið að hluta. Sléttlendi á hluta svæðisins sem stendur til að nýta sem sameiginlegt útivistar og íþróttasvæði.

Með erindinu fylgdi afrit bréf Björns Stefánssonar fornleifafræðings til Fornleifaverndar ríkisins dags. 30. janúar 2006 þar sem fram kemur að hann hafi kynnt sér fyrirhugaða sumarhúsabyggð. Ekki er þó alveg ljóst hvaða svæði nákvæmlega sú könnun eigi við því einnig hefur borist umsögn frá Fornleifavernd ríkisins dags. 20. mars 2006 þar sem fram kemur að fornleifaskráning skv. 11. gr. þjóðminjalaga hafi ekki farið fram á svæðinu og þess vegna geti stofnunin ekki tekið afstöðu til skipulagsins að svo stöddu.

Skipulagsnefnd bendir á að þar sem umrædd tillaga er innan gildandi deiliskipulags fyrir Úthlíð frá 1993 er litið svo á að um sé að ræða breytingu á því skipulagi en ekki nýtt deiliskipulag og þarf að setja tillöguna fram í samræmi við það. Einnig þarf að vera ljóst hvort að fornleifar hafi verið kannaðar á svæðinu og ef svo er ekki þarf að framkvæmda slíka könnun í samræmi við ofangreinda umsögn Fornleifaverndar ríkisins. Í greinargerð þarf einnig að koma fram hvernig komið verður til móts við ákvæði hverfisverndar aðalskipulags varðandi birkiskóga.

Skipulagsnefnd samþykkir að heimila auglýsingu tillögunnar þegar komið hefur verið til móts við ofangreindar athugasemdir. Beiðandi þarf að afla umsagnar Heilbrigðiseftirlits ríkisins og Fornleifaverndar ríkisins og þurfa þær að liggja fyrir áður en Skipulagsnefnd tekur tillöguna fyrir að nýju að lokinni auglýsingu

10. Úthlíð í Biskupstungum, Mosaskyggnir 1 og 1b, breyting á deiliskipulagi.

Lögð fram tillaga að breytingu á deiliskipulagi Úthlíðar frá 1993. Í tillögunni er gert ráð fyrir því að lóð númer 1 við Mosaskyggni verði 11.655 m² í stað 10.000 m² og að norðan lóðarinnar komi ný 2.996 m² lóð með byggingarreit fyrir tækjahús Símans og tilheyrandi masturs vegna fjarskipta.

Tillagan var í kynningu frá 11. janúar  til 8. febrúar 2006. Frestur til að skila inn athugasemdum var til 22. febrúar 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. Skipulags- og byggingarlaga en beinir því til skipulagsfulltrúa að lagfæringar verði gerðar á uppdrætti sem sýnir gildandi skipulag.
11. Úthlíð í Biskupstungum, nýtt svæði vestan Skarðavegar, breyting á deiliskipulagi
Með vísun í samþykkt Skipulagsnefndar dags. 23. janúar 2006 er afgreiðslu málsins frestað þar sem ekki liggur fyrir áætlun um frágang fráveitu mála sem og heildar landnýtingaráætlun landeigenda um skipulag í land Úthlíðar. Þar komi m.a. fram fjöldi skipulagðra lóða og byggðra lóða, hlutfalla opinna svæða, upplýsingar um veitukerfi, o.s.frv. Mæta þarf ákvæðum hverfisverndar birkiskógarins í skilmálum deiliskipulagsins.

12. Úthlíð í Biskupstungum, Guðjónshvammur, breyting á deiliskipulagi. 

Lögð fram tillaga að breytingu á deiliskipulagi frístundabyggði í landi Úthlíðar frá 1993, Guðjónshvammur. Tillagan gerir ráð fyrir 3 frístundalóðum við Vörðubrúnir norðan Guðjónshvamms og hinsvegar gerir tillagan ráð fyrir 5 lóðum sunnan Guðjónshvamms við Miðbrún. Lóðir eru 4.240 til 5.924 m² að stærð. Aðkoma verður frá Skarðavegi.

Tillagan var í kynningu frá 9. febrúar til 9. mars 2006. Frestur til að skila inn athugasemdum var til 23. mars 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. Skipulags- og byggingarlaga en beinir því til skipulagsfulltrúa að lagfæringar verði gerðar á uppdrætti sem sýnir gildandi skipulag.
13. Efsti-Dalur II í Laugardal, lóðablað

Lagt fram landsspildublað sem unnið er af VST og nær yfir 14 ha spildu sem afmarkast af Brúará að austan, landmerkjum við Efsta-Dal I að sunnan, skurðum að vestan og landamerkjum við Efsta-Dal II að norðan.
Beiðandi er Sigurður Sigurðsson (Sigurður Jónsson).
Málinu er vísað frá þar sem áritað samþykki eigenda aðliggjandi landa liggur ekki fyrir sbr. samþykkt skipulagsnefndar dags. 1. október 2004. 
14. Leynir í Laugardal, deiliskipulag frístundabyggðar 2. hluti.

Lögð fram tillaga að deiliskipulagi 2. hluta frístundabyggðar í landi Leynis, Giljalönd og Gamlatún. Svæðið afmarkast af Böðmóðsstaðavegi í vestri, akvegi í norðri, Stóragili og eignalandi (Kaldakinn) í austri og jarðamörkum í suðri. 

Skipulagssvæðið er 17,5 ha að stærð og er gert ráð fyrir 19 frístundahúsalóðum sem eru á bilinu 4.800 m² - 8.200 m ² að stærð. Heimilt er að byggja allt að 200 m² frístundahús  ásamt 30 m² aukahúsi á hverri lóð. 

Tillagan er í samræmi við tillögu að breytingu á Aðalskipulagi Biskupstungnahrepps 2000-2012 sem sveitarstjórn hefur samþykkt  að óska eftir heimild til að auglýsa skv. 18. gr. skipulags- og byggingarlaga.
Skipulagsnefnd samþykkir að heimila auglýsingu tillögunnar skv. 25. gr. skipulags- og byggingarlaga þegar fengist hefur heimild frá Skipulagsstofnun að auglýsa samsvarandi breytingu á Aðalskipulagi Biskupstungnahrepps. Beiðandi skal afla umsagna heilbrigðiseftirlit Suðurlands, Fornleifaverndar ríkisins og Umhverfisstofnunar og þurfa þær að liggja fyrir áður en Skipulagsnefnd tekur tillöguna fyrir að nýju eftir auglýsingu.
15. Lækjarhvammur í Laugardal, deiliskipulag frístundabyggðar. 
Lögð fram tillaga að deiliskipulagi frístundabyggðar í landi Lækjarhvamms.

Beiðandi: Hermann Ólafsson, Landhönnun slf.

Skipulagssvæðið er um 52 ha að stærð og afmarkast af Grafará í norðri, af vegi og eldri frístundalóðum í austri, af vegi og eldri frístundalóðum meðfram Urriðalæk í suðri og af skurðum í vestri. Gert er ráð fyrir 60 frístundalóðum 4.800 m²-11.200 m² að stærð og er heimilt að reisa allt að 120 m² frístundahús og aukahús allt að 30 m². Aðkoma að svæðinu er frá Laugarvatnsvegi (nr. 37) í gegnum heimreið að bænum Lækjarhvammi.

Tillagan er ekki í samræmi við gildandi Aðalskipulag Laugardalshrepps 2000-2012 og er í erindi beiðanda óskað eftir að gerð verði breyting á aðalskipulaginu til samræmis við deiliskipulagstillöguna. Landið hefur þegar verið leyst undan landbúnaðarnotum. 
Skipulagsnefnd telur að áður en hún geti afgreitt tillöguna til auglýsingar þurfi að liggja fyrir samþykki sveitarstjórnar um að heimila auglýsingu samsvarandi tillögu að breytingu á Aðalskipulagi Laugardalshrepps 2000-2012. Skipulagsnefnd fellst heldur ekki ákvæði um að lóðablöð verði rétthærri en deiliskipulag. Beiðandi þarf einnig að afla umsagna Fornleifaverndar ríkisins, Heilbrigðiseftirlits Suðurlands vegna fyrirkomulags vatnstöku og fráveitu (og Umhverfisstofnunar vegna fyrirhugaðar framræslu sbr. 37. gr. laga um náttúruvernd). Umsagnirnar þurfa að liggja fyrir áður en skipulagsnefnd tekur tillöguna fyrir að nýju að kynningartíma loknum.
16. Miðdalur í Laugardal, deiliskipulag frístundabyggðar Félags bókagerðarmanna.

Lögð fram tillaga að deiliskipulagi frístundabyggðar félags bókagerðarmanna í Miðdal. 

Tillögunni er ætlað að fella saman í eina heild mörg eldri skipulög og ákvæði þeim tengdum. Upphaflegt deiliskipulag er frá árinu 1973 og hafa verið gerðar á því fjölmargar breytingar síðan þá.

Skipulagssvæðið er 34 ha og skiptist 3 frístundahúsahverfi; Efra-hverfi, Mið-hverfi og Neðra-hverfi,  auk tjaldsvæðis. Gert er ráð fyrir byggingarreitum fyrir 89 frístundahús en 82 er þegar byggð. Leyfilegt verður að reisa allt að 12 m² smáhýsi.

Tillagan var í kynningu frá 9. febrúar til 9. mars 2006. Frestur til að skila inn athugasemdum var til 23. mars 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. Skipulags- og byggingarlaga. 
17. Snorrastaðir í Laugardal, Stekkur, breyting á deiliskipulagi 
Lögð fram tillaga að breytingu á deiliskipulagi frístundabyggðar í landi Snorrastaða sem nær til 1,5 ha lands við Stekká, þar sem fyrir stendur einn bústaður. Tillagan gerir ráð þremur lóðum sem allar eru 5.000 m² að stærð.

Óskað var eftir undanþágu frá 7. mgr. 4.16.2. gr. skipulagsreglugerðar nr. 400/1998 til umhverfisráðuneytisins þar sem fjarlægð tveggja fyrirhugaðra byggingarreita frá þjóðvegi nr. 37 er um 70 m. Ráðuneytið veitti undanþáguna með bréfi dags. 27. janúar 2006.
Umsögn barst frá Vegagerðinni dags. 27. október 2005 þar sem ekki er gerð athugasemd við tillöguna en bent á að ef fram komi óskir um hljóðmanir vegna umferðar við veginn muni Vegagerðin ekki taka þátt í kostnaði við að draga úr hljóðmengun.

Tillagan var í kynningu frá 9. febrúar til 9. mars 2006. Frestur til að skila inn athugasemdum var til 23. mars 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. Skipulags- og byggingarlaga. 
18. Snorrastaðir í Laugardal, lóð 6 og 8, breyting á deiliskipulagi
Lögð fram tillaga að breytingu á deiliskipulagi frístundabyggðar í landi Snorrastaða.

Tillagan gerir ráð fyrir tveimur nýjum byggingarreitum auk núverandi byggingar á lóð númer 8. Hámarksstærð bústaða er 80 m². Lóðin liggur að Eystri Stekká að vestanverðu. Óskað var undanþágu frá 2. mgr. 4.15.2. gr. skipulagsreglugerðar nr. 400/1998 til umhverfisráðuneytisins þar sem fjarlægð byggingarreita er nær Eystri-Stekká en 50 m. Ráðuneytið veitti undanþáguna með bréfi dags. 27. janúar 2006.
Tillagan var í kynningu frá 9. febrúar til 9. mars 2006. Frestur til að skila inn athugasemdum var til 23. mars 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. Skipulags- og byggingarlaga. Gera þarf lagfæringar á skipulagsgögnum og er skipulagsfulltrúa er falið að ganga frá málinu þegar þær hafa verið gerðar.
Grímsnes-og Grafningshreppur

19. Bjarnastaðir í Grímsnesi, Tjarnholtsmýri, breyting á deiliskipulagi

Lögð fram tillaga að breytingu á deiliskipulagi frístundabyggðar í Tjarnholtsmýri.

Tillagan felur í sér breytingum á skipulagsskilmálum og er gert er ráð fyrir að hámarksstærð frístundahúsa verði 250 m² í stað 100 m² og að leyft verði að reisa aukahúss að hámarki  25 m².

Tillagan var í kynningu frá 9. febrúar til 9. mars 2006. Frestur til að skila inn athugasemdum var til 23. mars 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. Skipulags- og byggingarlaga. 
20. Efri-Brú í Grímsnesi, 2. áfangi frístundabyggðar, deiliskipulag. 
Lögð fram tillaga að deiliskipulagi 2. áfanga frístundabyggðar í landi Efri-Brúar í Grímsnesi.
Beiðandi er Hermann Ólafsson, Landhönnun slf.

Tillagan nær til 15 ha svæðis sem afmarkast af Þingvallavegi (þjóðvegur 36) í vestri, 1. áfanga frístundabyggðar í norðri og opnu svæði í austri. Gert er ráð fyrir 10 frístundalóðum á bilinu 8.000 m²-10.000 m² að stærð. Fyrir liggur umsögn Vegagerðarinnar um tillöguna dags. 19. janúar 2006 þar sem ekki er gerð athugasemd við tillöguna að uppfylltum ákveðnum skilyrðum og umsögn heilbrigðiseftirlits Suðurlands dags. 14. apríl 2005 þar sem ekki er gerð athugasemd við drög að tillögu sem þá lágu fyrir. 
Tillagan er í samræmi við samþykkta breytingu á Aðalskipulagi Grímsnes- og Grafningshrepps 2002-2014.

Skipulagsnefnd samþykkir að auglýsa tillöguna skv. 25. gr. skipulags- og byggingarlaga með fyrirvara um að hámarksstærð aukahúsa verði ekkistærri en 25 fm. Einnig er bent á að áður en tillagan verður auglýst þarf að vera komið heiti á lóðir innan skipulagssvæðisins.
21. Miðengi í Grímsnesi, Hæðarbrúnir, deiliskipulag frístundabyggðar
Lögð fram tillaga að deiliskipulagi frístundabyggðar í landi Miðengis sem kallast Hæðarbrúnir.

Svæðið sem tillagan nær til er um 6,45 ha að stærð og er gert ráð fyrir 9 frístundalóðum, 6.850-7.600 m² að stærð. Einn bústaður er fyrir inni á svæðinu. Aðkoma er frá Bústjórabraut.

Tillagan var í kynningu frá 9. febrúar til 9. mars 2006. Frestur til að skila inn athugasemdum var til 23. mars 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. Skipulags- og byggingarlaga. 
22. Miðengi í Grímsnesi, Miðborgir, breyting á deiliskipulagi frístundabyggðar
Lögð fram tillaga að breytingu á deiliskipulagi frístundabyggðarinnar í Miðborgum. Tillagan gerir ráð fyrir því að breyta lóðunum Borgarleyni 37 (8.500 0²) og Djúpahrauni 8 (12.100 m²) í fjórar lóðir, þ.e. Borgarleyni 37 (5.625 m²),  Borgarleyni nr. 37a (5.481 m ²), Djúpahraun 8 (5.103 m²) og Djúpahraun 8a (5.090 m²). Einnig gerir tillagan ráð fyrir að heildarstærð svæðisins sem lóðirnar ná yfir stækki úr 20.600 m² í 21.299 m².
Tillagan var í kynningu frá 9. febrúar til 9. mars 2006. Frestur til að skila inn athugasemdum var til 23. mars 2006. Eftir kynningartíma hafði beiðandi samband og hefur óskað eftir breytingum á heiti og númerum lóðanna á þann veg að þær verði kallaðar Borgarleynir 37, 39, 41 og 43. 

Þrjú athugasemdabréf bárust á kynningartíma og eru helstu efnisatriði þeirra eftirfarandi: 
Þorsteinn Ragnarsson fulltrúi eigenda Borgarleynis 33:

· Mótmælir breytingunni þar sem tvö hús til viðbótar á þessu svæði hefta útsýni til vestur eða suðvestur auk þess sem fjölgun húsa kallar á meiri umferð. Þessar forsendubreytingar valda því að verðmæti lóða í næsta nágrenni rýrnar.

Félag lóðareigenda (5 úr stjórn):

· Umhugsunarvert að skipulagsyfirvöld skuli leyfa breytingu skipulagi sem var forsenda kaupa félagsmanna í félagi lóðareigenda í Miðborgum. Skipulagið gerir ráð fyrir ákveðnum þéttleika með hindrunarlausu útsýni til vesturs og með breytingum er gengið freklega á þennan eignarétt félagsmanna. Lýst yfir algjörri andstöðu með framkomna augýsingu um breytingar á deiliskipulagi Miðborga.

Eiríkur Páll Eiríksson og Guðrún Jónasdóttir lóðareigendur á svæðinu:
· Mótmæla breytingu þar sem hún eykur þéttleika byggðar og opnar möguleika á enn frekari þéttingu byggðarinnar. Forsendur fyrir lóðakaupum var það skipulag sem fyrir lá og frekari þéttingu mótmælt. Sveitarfélagið hefur þegar gefið fordæmi fyrir því að hækka megi öll hús á svæðinu um einn metra og með þessari tillögu er ekki séð hvaða tilgangi það þjónar að láta landeigendur borga skipulagskostnað á svæði sem heyrir undir sveitarfélagið. 

Í ljósi framkominna athugasemda samþykkir Skipulagsnefnd ekki á áður auglýsta breytingu. Gildandi deiliskipulag verður áfram í gildi.
23. Miðengi í Grímsnesi, Miðborgir, stjórnsýslukvörtun 

Lögð fram til kynningar stjórnsýslukvörtun Eiríks Páls Eiríkssonar til skipulagsnefndar/skipulagsfulltrúa uppsveita.  
24. Sólheimar í Grímsnesi, Upphæðir 17-19, breyting á deiliskipulagi

Lögð fram tillaga að breytingu á deiliskipulagi Sólheima. Tillagan gerir ráð fyrir að lóð og byggingarreitur gistiheimilis suðvestan Sesseljuhúss verði ofar í landinu en í gildandi skipulagi og að aðkoma verði frá Upphæðum. Lóðir 6-8 breytast þannig að syðsta parhúsalóðin skiptist upp í tvær einbýlishúsalóðir og lega hinna tveggja parhúsanna breytist. Húsnúmer við þennan hluta Upphæða breytast.

Tillagan var í kynningu frá 9. febrúar til 9. mars 2006. Frestur til að skila inn athugasemdum var til 23. mars 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. Skipulags- og byggingarlaga.

25. Vaðnes í Grímsnesi, deiliskipulag 3. áfanga frístundabyggðar
Lögð fram tillaga að deiliskipulagi 3. áfanga frístundabyggðar í landi Vaðness. Beiðandi er Kjartan Pálsson.
Tillagan gerir ráð fyrir 62 frístundalóðum sem eru á bilinu 5.500 m² - 10.682 m² að stærð þar sem heimilt verður að byggja allt að 150 m² frístundahús auk allt að 25 m² aukahúsi. Svæðið liggur rétt norðvestan við bæinn Vaðnes og er aðkoma að svæðinu frá vegi sem liggur að bænum. 
Skipulagsnefnd samþykkir að auglýsa deiliskipulagið skv. 25. gr. skipulags- og byggingarlaga. Lagt er til að gert verði ráð fyrir sameiginlegu fráveitukerfi fyrir byggðina. Beiðandi þarf að afla umsagna Heilbrigðiseftirlits Suðurlands og Fornleifaverndar ríkisins á meðan auglýsingu stendur og verða þær að liggja fyrir áður en skipulagsnefnd tekur málið fyrir að nýju að lokinni kynningu. 
Hrunamannahreppur

26. Borgarás, lóðablað

Lagt fram landsspildublað sem unnið er af Verkfræðistofu Guðjóns Þ. Sigfússonar ehf. fyrir fjórar lóðir úr landi Borgaráss I og II. Iðnaðarlóð úr landi Borgarás (1,35 ha), Borgarás II (5.582 m²), Borgarás-vesturbær (2.066 m²) og Borgarás-austurbær (2.180 m²). Eigendur Efra-Sels hafa sett nafn sitt og kennitölu inn á uppdráttinn. 
Samþykkt skv. 30. gr. skipulags- og byggingarlaga nr. 73/1997 m.s.br. 
27. Flúðir, Austurhof, deiliskipulag.

Lögð fram tillaga að deiliskipulagi parhúsalóða við Austurhof á Flúðum, á mörkum Smiðjustígs og Högnastígs. 

Beiðandi er Hermanna Ólafsson, Landhönnun slf.

Í tillögunni felst að gert er ráð fyrir tveimur lóðum fyrir einna hæða parhús við nýja götu sem kallast Austurhof, annarsvegar Austurhof 7a og 7b sem er 1.220 m² og hinsvegar Austurhof 8a og 8b sem er um 1.300 m². Gatan tengist inn á Högnastíg sem liggur frá Hrunamannavegi. Fram kemur að á svæðinu sé í gildi deiliskipulag frá 8. desember 1997 sem muni falla úr gildi að því leyti sem það skarast við nýtt. Í því skipulagi er gert ráð fyrir stofnana- og þjónustulóð á umræddu svæði.
Fram kemur að unnin hafi verið fornleifaskrá í tengslum við deiliskipulag nálægra svæða og að kanna þurfi hvort að sú skráning nái einnig til þess svæðis sem tillagan nær til.  
Skipulagsnefnd samþykkir að auglýsa deiliskipulagið skv. 25. gr. skipulags- og byggingarlaga. Beiðandi skal afla umsagnar Fornleifaverndar ríkisins á meðan tillagan er í auglýsingu og þarf hún að liggja fyrir áður en Skipulagsnefnd tekur hana til samþykktar. 
28. Högnastaðir 2, lóðablað

Lagt fram landsspildublað sem unnið er af Verkfræðistofu Suðurlands ehf. og nær yfir 29,2 ha spildu milli frístundabyggðasvæða í landi Efra-Sels og Borgarás og fyrirhugaðrar veglínu.
Beiðandi er Jón Hermannsson.
Málinu er vísað frá þar sem áritað samþykki eigenda aðliggjandi landa liggur ekki fyrir sbr. samþykkt skipulagsnefndar dags. 1. október 2004. Skipulagsnefnd tekur erindið fyrir að nýju þegar ný gögn hafa borist.
29. Hörgsholt, lóðablað

Lagt fram landsspildublað fyrir landsspildu(lóð) út úr jörðinni Hörgsholti, eigandi Valgeir Jónsson kt. 140639-2739.

Beiðandi: Sigurður Jónsson

Skipulagsnefnd getur ekki samþykkt framlagt landsspildublað þar sem það samræmis ekki samþykkt skipulagsnefndar frá 1. október 2004 um frágang lóðablaða. Skipulagsnefnd tekur erindið fyrir að nýju þegar ný gögn hafa borist.
30. Jaðar, skógræktarsvæði

Lagt fram til kynningar hugmyndir landeiganda um skógrækt á um 35 ha svæði á jörðinni Jaðar efst í Hrunamannahreppi, rétt austan Hvítár. Erindið barst frá Böðvari Guðmundssyni áætlanafulltrúa Suðurlandsskóga.
Skógræktarsvæðið er í allbrattri brekku ofan bæjarhúsa Jaðars og einkennist svæðið af melum og ásum með dalverpum á milli. Nokkuð skógarkjarr er á svæðinu og þá helst í dalverpum en land sem stendur hærra er skóglaust og afblásið.
Skipulagsnefnd gerir ekki athugasemdir við þær hugmyndir sem settar eru fram en minnir á ákvæði aðalskipulagi Hrunamannahrepps um skógrækt, sérstaklega lið d. á bls. 36 um að stuðla skuli að verndun náttúrlegra birkiskóga í samræmi við 39. gr. laga nr. 44/1999 um náttúruvernd um vernd skóga og annarra gróðursamfélaga. Minnt er á að sækja þarf um framkvæmdaleyfi til sveitarfélagsins áður en framkvæmdir hefjast.
31. Reykjaból, Reykjabyggð, deiliskipulag frístundabyggðar
Lögð fram tillaga að deiliskipulagi frístundabyggðarinnar Reykjabyggðar.

Gert er ráð fyrir 5 byggingarreitum á einni lóð, en alls eru 3 bústaðir þegar byggðir. Fjarlægð milli bústaða er aðeins um 11 til 12 metrar en lóðin er alls 2 ha að stærð. Er hér að grunni til um gamalt fyrirkomulag að ræða þó að skipulag hafi aldrei verið staðfest.

Tillagan var í kynningu frá 9. febrúar til 9. mars 2006. Frestur til að skila inn athugasemdum var til 23. mars 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. Skipulags- og byggingarlaga. 

32. Reykjadalur, lóðablað 
Lagt fram landsspildublað sem unnið er af Verkfræðistofu Suðurlands fyrir tvær lóðir úr landi Reykjadals og eru báðar um 7.000 m² að stærð. Aðkoma að lóðunum er frá Hrunavegi (nr. 344).

Málinu er vísað frá þar sem áritað samþykki eigenda aðliggjandi landa liggur ekki fyrir sbr. samþykkt skipulagsnefndar dags. 1. október 2004. Skipulagsnefnd tekur erindið fyrir að nýju þegar ný gögn hafa borist.

Skeiða-og Gnúpverjahreppur
33. Austurhlíð, Gnúpverjahreppi, deiliskipulag
Lögð fram tillaga að deiliskipulagi íbúðarhúslóðar og frístundalóðar á landsspildu úr landi Austurhlíðar sem nefnist Hörgshlíð. Lóðirnar eru staðsettar suðvestan við Austurhlíð á ás sunnan Steinsholtsvegar og er aðkoma frá þeim vegi. Gert er ráð fyrir frístundahúsi allt að 120 m² að grunnfleti og íbúðarhús allt að 250 m².

Tillagan var í kynningu frá 9. febrúar til 9. mars 2006. Frestur til að skila inn athugasemdum var til 23. mars 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. Skipulags- og byggingarlaga. 

34. Kílhraun á Skeiðum, Mörk, deiliskipulag
Lögð fram tillaga að deiliskipulagi lögbýlisins Merkurhrauns úr landi Kílhrauns.

Skipulagssvæðið er 20 ha en alls er land lögbýlisins um 80 ha. Tillagan gerir ráð fyrir byggingarreit fyrir íbúðarhús og útihús með aðkomu frá Skeiðavegi. 

Ennfremur er gert ráð fyrir þremur frístundalóðum við Árhraunsgötu.

Tillagan var í kynningu frá 9. febrúar til 9. mars 2006. Frestur til að skila inn athugasemdum var til 23. mars 2006. Engar athugasemdir bárust.

Skipulagsnefnd samþykkir því deiliskipulagið skv. 25. gr. Skipulags- og byggingarlaga. 

35. Kílhraun á Skeiðum, Áshildarmýri, deiliskipulag
Lögð fram tillaga að deiliskipulagi frístundabyggðar í landi Kílhrauns, svæði umhverfis Áshildarmýri.

Beiðandi er Haukur Friðriksson f.h. Kílhrauns ehf. 

Skipulagssvæðið er um 100 ha að stærð og afmarkast af sveitarfélagamörkum við Hraungerðishrepp og Villingaholtshrepp, þjóðvegi nr. 30 og Árhraunsvegi. Gert er ráð fyrir 88 lóðum fyrir frístundahús á bilinu 5.500 m²-11.600 m² að stærð þar sem heimilt verður að reisa allt að 200 m² frístundahús auk aukahúss allt að 25 m².
Tillagan er ekki í samræmi við samþykkt Aðalskipulag Skeiða- og Gnúpverjahrepps 2004-2016 sem hefur verið afgreitt til staðfestingar umhverfisráðherra og er því gert er ráð fyrir að breyting á aðalskipulaginu verði auglýst samhliða. Drög að breytingu á aðalskipulaginu fylgdi með erindi beiðenda.

Skipulagsnefnd frestar afgreiðslu málsins þar sem fornleifar hafa ekki verið skráðar á svæðinu eins og kveðið er á um í samþykktu aðalskipulagi sveitarfélagsins. Beiðandi skal einnig afla umsagna Heilbrigðiseftirlits Suðurlands  og Fornleifaverndar ríkisins.
Fleira ekki tekið fyrir

Næsti fundur ákveðinn: Miðvikudaginn 19. apríl 2006 kl. 9:15 að Laugarvatni
Fundi slitið klukkan 12:30
Laugarvatni  30. mars  2006
Sveinn Sæland (8721)

Gunnar Þorgeirsson (8719)

Sigurður Ingi Jóhannsson (8710)

Aðalsteinn Guðmundsson (8720)

Pétur Ingi Haraldsson

